



IMPORTANTE:
Recoméndase ás sociedades que antes de someter o regulamento de Réxime Interno á aprobación da asemblea, se remita á FGC para a súa revisión por parte dos servizos xurídicos.

E, lémbraselle, que antes de remitilo para a súa revisión e de sometelo á aprobación da asemblea  ELIMINEN tanto este AVISO como as NOTAS INTERNAS que figuran en cor MARRÓN ao longo do presente modelo.
REGULAMENTO DE RÉXIME INTERNO
 SOCIEDADE DE CAZA ......................................
REGULAMENTO DE RÉXIME INTERNO
 SOCIEDADE DE CAZA ......................................
PRELIMINAR

O presente Regulamento de Réxime Interno apróbase para o desenrolo dos Estatutos aprobados en Asemblea Xeral extraordinaria de data …………………… coa finalidade de regular entre outras cuestións, as cotas dos socios e o réxime sancionador.

A Sociedade de Caza rexerase polo establecido nos seus Estatutos e no disposto no presente Regulamento de Réxime Interno, así como tamén polos acordos sociais legalmente adoptados.

CAPÍTULO I
COTAS 

ARTIGO 1 .-  De conformidade co disposto nos artigos 11 c) e 19.2 dos Estatutos, a aprobación das cotas dos socios, tanto de ingreso como periódicas, deberá ser acordada en Asemblea Xeral Extraordinaria, a proposta da Xunta Directiva. 

ARTIGO 2 .- A falta de pago das cotas sociais por …………. tempada/s de caza será causa de baixa na Sociedade. Para ser readmitidos, os socios que causaren baixa por este motivo deberán abonar a cota anual da tempada na que soliciten o reingreso máis ……….a/as correspondente/s……….. 

Os socios que non se atopen ao corrente de pago, e antes de que sexa acordada a súa baixa, non terán nin voz nin voto nas Asembleas, tampouco poderán ser electores nin elixibles nas eleccións á Xunta Directiva, nin practicar a caza nin o adestramento.
Quedan fixadas as seguintes datas como límite de pago das cotas anuais ..................................................................

………………..................................................................................................................................................................
Os socios que non abonen as cotas nos prazos establecidos terán os seguintes recargos .........................................

..................………...........................................................................................................................................................
A forma de pago das cotas realizarase a través de ingreso na conta bancaria que a Sociedade ten na entidade ……………...............................…....... Nº C/C ………………............................................................................................
Conforme ao establecido no artigo 8.b) dos Estatutos o acordo de baixa dun socio por falta de pago deberá ser adoptado, previo requirimento de pago, pola Xunta Directiva, e deberá ser debidamente notificado ao interesado.

ARTIGO 3.- No caso de que a baixa da Sociedade se producise a causa da imposición dunha sanción de expulsión pola comisión dunha infracción grave, o socio ao solicitar o seu reingreso deberá aboar as cotas correspondentes ás tempadas...............................................................................................................
ARTIGO 4 .-  No caso de baixa xustificada, o socio ao seu reingreso non terá que aboar a cota atrasada ou só deberá abonar ………….. Entenderase por baixa xustificada a do socio que por enfermidade, accidente grave, motivos laborais ou traslado fóra da Comunidade Autónoma ou ………..non poida cazar durante a tempada ou tempadas que dure o impedimento, debendo acreditarse este extremo a través dos correspondentes xustificantes.
ARTIGO 5.- A Xunta Directiva, previa ratificación pola Asemblea Xeral poderá emitir, cando o estime oportuno para os intereses da Sociedade, invitacións anuais ou diarias a persoas de fóra das parroquias que formen parte do Tecor, aos que non conten con terreos nas mesmas, ou tamén a familiares e amigos dos socios, determinando así mesmo a cota a pagar nestes casos por tempada ou día.
(NOTA: A Sociedade pode regular de calquera outro xeito o previsto nos artigos anteriores)
CAPITULO II

RÉXIME SANCIONADOR 

INFRACCIÓNS

ARTIGO 6.- Considéranse infraccións moi graves as seguintes:
a) As sinaladas como moi graves na Lei de Caza de Galicia.

b) As actividades ou manifestacións que prexudiquen de maneira moi grave e reiterada, moral ou materialmente os intereses, prestixio ou fama da Sociedade de Caza. 

c) O Incumprimento moi grave e reiterado dos acordos adoptados pola Asemblea Xeral.

d) A solicitude de segregación ou o exercicio da facultade de exclusión de terreos do tecor.

e) O incumprimento moi grave e reiterado das ordes do  responsable da cacería.

f) O incumprimento das normas de seguridade na realización de batidas cando a consecuencia do  mesmo se producise un accidente con resultado lesivo.

g) A práctica de calquera modalidade de caza maior sen a pertinente autorización.

(NOTA: A Sociedade poderá engadir calquera outra conduta ou acción non incluída nas anteriores á que se lle queira dar o carácter de moi grave)
ARTIGO 7 .-  Considéranse infraccións graves as seguintes:

a) As sinaladas como graves na Lei de Caza de Galicia.

b) As actividades ou manifestacións que prexudiquen moral ou materialmente os intereses, prestixio ou fama da sociedade de caza. 

c) O incumprimento dos acordos adoptados pola Asemblea Xeral ou pola Xunta Directiva.

d) O incumprimento das ordes do responsable da cacería.

e) O incumprimento das normas de seguridade na realización de batidas.

(NOTA: A Sociedade poderá engadir calquera outra conduta ou acción non incluída nas anteriores á que se lle queira dar o carácter de grave)
ARTIGO 8.- Considéranse infraccións leves as seguintes:

              a) As sinaladas como leves na Lei de Caza de Galicia.

(NOTA: A Sociedade poderá engadir calquera outra conduta ou acción non incluída nas anteriores á que se lle queira dar o carácter de leve)

SANCIÓNS
ARTIGO 9.- A comisión de infraccións moi graves sancionarase coa expulsión definitiva da Sociedade. 
(NOTA: Se a Sociedade entende que a expulsión definitiva é unha sanción excesivamente gravosa pode optar por impor a expulsión temporal, por exemplo de cinco a dez tempadas de caza, ou outro período que se determine)
A comisión de infraccións graves sancionarase coa expulsión temporal dunha a cinco tempadas de caza da Sociedade. 

(NOTA: A Sociedade poderá optar por fixar outro período de tempo de expulsión, por exemplo de dúas a catro ou a cinco, ou de tres a cinco, segundo se acorde)
A comisión de infraccións leves sancionarase coa prohibición de cazar durante ....... días hábiles dunha tempada, ou ben con un apercibimento, ou ben no caso de reincidencia coa suspensión do dereito a cazar por ata unha tempada.

(NOTA: A Sociedade pode neste caso, ao igual que nos anteriores, optar por impor outras sancións, sempre claro está que garden coherencia coa gravidade das previstas para as infraccións graves e moi graves)
PROCEDEMENTO
ARTIGO 10.- Para a imposición de sancións graves ou moi graves será necesario acordo da Xunta Directiva ratificado pola Asemblea Xeral, previa tramitación do correspondente expediente sancionador de conformidade co disposto a continuación:
a) Notificación ao interesado do inicio do expediente acordado pola Xunta Directiva, con expresión dos cargos que se lle imputan, das infraccións que se entenden cometidas e das sancións que puideran corresponderlle, informándoselle así mesmo do nome do Instrutor e da posibilidade de recusalo si existise motivo de abstención.

A Xunta Directiva poderá acordar así mesmo no acordo de incoación a adopción de medidas cautelares que poden imporse ao socio durante a tramitación do expediente. 

b) Outorgamento ao interesado dun prazo de 10 días hábiles para que alegue o que considere ao acordo de inicio de expediente e propoña as probas que estime pertinentes na súa defensa.
c) Realizadas as alegacións ao acordo de inicio de expediente ou transcorrido o prazo para facelo e concluída a fase probatoria, o instrutor redactará a proposta de resolución, que deberá ser notificada ao interesado outorgándolle un prazo de 5 días para formular alegacións, durante os cales terá á vista o expediente.
d) Recibidas as alegacións realizadas á proposta de resolución ou transcorrido o prazo, o Instrutor remitirá o expediente á Xunta Directiva para dita-la resolución que proceda que se notificará ao interesado coa advertencia, no caso de infraccións graves ou moi graves, que non será firme ata que sexa ratificada pola Asemblea Xeral.

e) O acordo da Asemblea Xeral que confirme a sanción que se impoña ao socio poderá ser impugnado diante dos Tribunais ordinarios.

Para a imposición de sancións leves non será necesaria a ratificación pola Asemblea Xeral do acordo adoptado pola Xunta Directiva.
ARTÍGO 11.- Para a imposición da sanción teranse en conta os seguintes criterios de graduación:
a) A intencionalidade.

b) O prexuízo causado aos recursos cinexéticos.

c) O ánimo de lucro e o beneficio obtido.

d) A natureza e o volume dos medios ilícitos empregados.

e) A reincidencia.

f) O arrepentimento espontáneo. 

g) A reparación do dano.

CAPÍTULO III

NORMAS CAZA MAIOR 

(NOTA: Recoméndase ás Sociedades que neste apartado regulen as normas polas que debe rexerse a caza maior co fin de evitar no posible conflitos sobre este asunto. Como mera orientación proponse que sexan concretadas as cuestións que se plantexan a continuación, sen prexuízo de que poidan contemplarse outros extremos diferentes aos propostos).De non querer regular esta actividade debe suprimirse o Artigo.-
ARTIGO 12.- NORMAS CAZA MAIOR
a) Como, cando e a quen nomea a Sociedade de Caza como responsable de cacería e aos seus substitutos.

b) O número de cuadrillas, a asignación de cuarteis, como se rotarán no caso de que sexa necesario, e de que xeito e baixo que circunstancias se pode elevar ou diminuír o número de cuadrillas.

c) Determinar o xeito no que se levará a cabo a comprobación da vixencia da documentación obrigatoria dos participantes na cacería (seguro, permiso de armas, licenza de caza, licenza emisora, permiso do coto e DNI).

d) As condicións ou circunstancias baixo as cales o responsable de cacería pode prohibir a un cazador participar na batida.

e) Como e cando se levará a cabo a entrega da documentación (folla de resultados, lista de participantes, precintos sobrantes) por parte do responsable da cacería ao Presidente ou membro da Xunta Directiva da Sociedade.

f) O protocolo a seguir cando un cazador desobedece as ordes do responsable de cacería.

g)  Criterios a seguir para o reparto dos precintos entre as cuadrillas.

h) O destino ou reparto das pezas de caza.

(NOTA: Poderase engadir neste capítulo calquera previsión ou acordo que pola súa importancia se queira facer constar no Regulamento, e non teña cabida nos capítulos anteriores)
CAPÍTULO IV
MODIFICACIÓN DO REGULAMENTO INTERNO 
ARTIGO 13.- O presente Regulamento de Réxime Interno poderá ser modificado por acordo da Asemblea Xeral Extraordinaria convocada ao efecto, mediante votación favorable da maioría dos socios de número asistentes con dereito a voto. A modificación do Regulamento deberá ser debidamente notificada á Federación Galega de Caza para o seu dilixenciamento.

DISPOSICIÓN FINAL.- Este Regulamento entrará en vigor ao día seguinte da súa aprobación. 

O presente Regulamento foi aprobado na Asemblea Xeral Extraordinaria celebrada en ……........................... con data …….............................. e dilixenciado ante a Federación Galega de Caza.
O Presidente,
                                                                               Secretario,

(NOTA: Asinarán o Presidente e Secretario, salvo que queira asinar toda a Xunta Directiva)

